
   Эп уйра çӳресе, куртăм сарă чечек,

Сар хĕр мар-ши тесе, утрăм эп ун патне.

Çук çав, сар хĕр пулмарĕ уйри ман чечек,

Çав чечек суранлатрĕ ман чун-чĕрене.



Эп садра çӳресе, куртăм шап-шурă çĕмĕрт,

Сар хĕр мар-ши тесе, утрăм эп ун патне.

Çук çав, сар хĕр пулмарĕ çав шап-шурă çĕмĕрт,

Вăл епле суранлатрĕ ман чун-чĕрене.



Вăрманта çӳресе, куртăм эпĕ çырла,

Сар хĕр мар-ши тесе, утрăм эп ун патне.

Çук çав, сар хĕр пулмарĕ эп тупнă çырла,

Вăл паян суранлатрĕ ман чун-чĕрене.

  